
Resumo: Tras o golpe de Estado de xullo de 1936, Florencio Delgado Gurria-
ran logrou salvar a vida e fuxir a Portugal. Tras residir en Francia, incorporouse
ao Exército republicano en Catalufia e integrouse como secretario de propa-
ganda do Partido Galeguista en Barcelona. Ao tempo, prestou servizo como
tenente na intelixencia militar republicana até que a caida de Catalufia en
febreiro de 1939 o sorprendeu en Francia en mision oficial. Xunto co galeguista
Ramiro Illa Couto e en contacto coas instituciéns galegas de axuda 4 Republica
en Arxentina, Uruguai e os Estados Unidos, asumiu a xestién da saida cara ao
exilio dos galegos refuxiados en Francia. En xufio de 1939, embarcou no buque

Ipanema con destino a México, onde residiu até o seu pasamento en 1987.

Abstract: After the coup d’état in July 1936, Florencio Delgado Gurriaran
managed to save his life and flee to Portugal. After residing in France, he joined
the Republican Army in Catalonia and became propaganda secretary of the
Galicianist Party in Barcelona. He was also a lieutenant in Republican Army
military intelligence until the fall of Catalonia in February 1939. The military
defeat surprised him when he was travelling to France on an official mission.
In collaboration with Ramiro Illa Couto and in contact with the Galician ins-
titutions assisting the Spanish Republic in Argentina, Uruguay and the United
States, he organised the departure into exile of the Galician refugees in France.
In June 1939, he embarked on the Ipanema for Mexico, where he resided until

his death in 1987.

Galiza é infinda pero as vidas son finitas. Como a de Florencio Delgado Gurriaran
que naceu en Coérgomo de Valdeorras en 1903, militou no Partido Galeguista
(PG) na II Republica, temeu pola stia vida durante o golpe de Estado de xullo de
1936, fuxiu a Portugal (outubro de 1936) e Francia (marzo de 1937) desde onde
pasou 4 Espafia republicana (xaneiro 1938), combateu no exército republicano,
retornou legalmente a Francia en xaneiro de 1939 en mision oficial, embarcou no
Ipanema en xullo, exilidndose en México onde namorou, casou con Celia Teijeiro
e criou cinco fillos, e finou accidentalmente en Estados Unidos en 1987. Esta bre-
visima sintese biografica traza unha vida finita, mais afastada do ordinario, porque
4 orixinal sensibilidade e creatividade poética de Florencio uniuse un compromiso
politico e humanitario exemplar.

Feitas as partillas da sda biografia entre as persoas que colaboramos en compor
0 seu mosaico vital nesta sia homenaxe, esta achega reconstrie a peripecia de
Florencio durante a guerra civil e o seu primeiro exilio en Francia complemen-
tando a detallada biografia de Ricardo Gurriaran (1999). Porque como a tantos
outros republicanos e galeguistas, a guerra civil e a derrota militar da Reptblica
obrigarono a refacer no alén mar o seu destino e proxecto de vida sen renunciar 4
causa do galeguismo, como tamén lle aconteceu ao seu amigo e irman galeguista
Ramiro Illa Couto.!

O 18 de xaneiro de 1955, Florencio saudaba entusiasta desde Guadalaxara
(México) a Ramiro Illa cun “alédame moito saber de ti e verte sempre nas pri-
meiras ringleiras do galeguismo”. Unha descricién acaida tamén para o militante
e poeta valdeorrés, que se identificaba como “galeguista desde que tefio uso de

”

razén”.? Esta lealdade e firmeza no ideal galeguista motivou que Florencio e

1 Para unha versién mais ampla deste artigo, véxase Pastoriza, 2022. Nela trazanse de forma conxunta os
itinerarios biograficos de Florencio e Ramiro Illa durante a guerra civil e o primeiro exilio, ainda que na
actual versién se corrixen algtins erros e hipdteses e complétanse datos da biografia de Florencio. Unha
biograffa ainda incompleta de Ramiro Illa en Pastoriza, 2017.

2 Carta de Florencio Delgado Gurriaran a Ramiro Illa Couto, Guadalaxara (México), 18/1/1955. Fundacién
Penzol. A carta incle unha breve e orixinal autobiograffa de Florencio e varios poemas para ser incluidos
no proxecto editorial de Galiza infinda. Alén da amizade, o motivo para contactar con Ramiro foi o seu
desempefio como delegado e enlace da Editorial Galaxia en Venezuela, onde se atopaba exiliado. O 17
de maio de 1963 Florencio envioulle a Ramiro os poemas para Galiza infinda, encargdndose Francisco
Ferndndez del Riego da xestién da publicacién. Carta de Florencio Delgado Gurriardn a Ramiro Illa

Ramiro asumisen en man comtn a encomenda de xestionar a complexa e deli-
cada operacién de saida cara ao exilio das persoas galegas atrapadas en Francia
tras a caida de Catalufia, 0 9 de febreiro de 1939, e o posterior final da guerra
civil, o 1 de abril. Unha misién executada en comunicacién e conexién coas redes
republicanas da didspora galega en Arxentina, Uruguai e os Estados Unidos de
América até que o comezo da segunda guerra mundial en setembro bloqueou as
vias maritimas de safda cara ao exilio americano. Pero previamente a esta misién
humanitaria, Florencio e Ramiro tiveron que fuxir de Galicia.

SALVAR O PELELLO: )
A FUXIDA DE GALICIA DE FLORENCIO DELGADO GURRIARAN

A principios do mes de xullo de 1936 toda Galicia reloucaba coa confirmacion
oficial da aprobacién en referendo do seu Estatuto de Autonomia. Mais o golpe de
Estado do 18 de xullo e a posterior guerra civil representaron unha odisea longa
para Florencio, cun itinerario prototipico do exilio da militancia galeguista sobre-
vivente da persecucién e da represion tras o triunfo da sublevacién militar en
Galicia (Nufiez Seixas 2006). A stia experiencia politica e militar e a sta traxec-
toria vital durante a guerra civil exemplifican os riscos e penurias afrontados para
“salvar o pelello”, colaborar no frustrado triunfo militar da Republica, gafiar a vida
tras a derrota republicana en Catalufia e asumir o forzoso refuxio en Francia pre-
vio ao exilio en México.’?

Tras o golpe de Estado, Florencio tomou a decisién de agocharse no monte, en
cas de familiares no Barco de Valdeorras, en Zamora e en Valladolid, até conse-
guir fuxir a Portugal pola “raia seca” en Tourém coa complicidade dun parente e
dun sarxento dos gardas de fronteiras portugueses. Mentres caneaba o sadismo
fascista, contou con diferentes protectores que impediron que a sta vida correse
perigo: os seus irmdns e amizades familiares, o sarxento da Garda de Fronteiras
portuguesa, o dono dunha ferraxeria en Porto, e os marifieiros portugueses do
Alberto ou Douro, buque que o trasladou a Francia.

Temos a hipétese de que, en Porto, Florencio puido entrar en contacto co
médico galeguista Ramén Obella Vidal, membro do Consello Nacional do PG
e promotor do Instituto Bioquimico Miguel Servet con sede en Vigo (Gurria-

Couto, Guadalaxara (México), 17/V/1963. Fondo Ramiro Illa Couto-Arquivo da Fundacién Illa Couto
(FRIC-AFIC).

3 Para a peripecia vital de Florencio entre 1936 e 1939 e no primeiro exilio pédense consultar as entrevistas
de Dolors P14 con Florencio e de Ricardo Gurriarrdn con Celia Teijeiro (Gurriaran 2022).

ran 2009),* ainda que Florencio non o indica nas stias conversas con Dolors Pla
(Gurriaran 2022, p. 48). Baixo a proteccién do significado “nacionalista” espa-
fiol Manuel Emilio Martinez-Baladron y Garcia,’ socio capitalista da empresa, a
oficina do Miguel Servet en Porto compartia local co Comité Nacionalista de
La Habana, dirixido de vez por Martinez-Baladrén e desde onde se canalizaban
doazéns monetarias e de tabaco para o Cuartel Xeral do exército sublevado en
Salamanca. Esta actividade “patridtica” ofrecia ante as autoridades portuguesas
unha cobertura legal e pouco sospeitosa para as actividades clandestinas de Obe-
lla, 4s que se incorporou en abril de 1937 como cémplice Ramiro Illa, compafieiro
de Obella no Consello Nacional do PG.® Desde esta oficina, en comunicacién
a través de Rodolfo Prada co Grupo Galeguista de Buenos Aires e co seu apoio
econdémico,’ axudaron aos fuxidos desde Galicia, aos que denominaban “sumerxi-
dos”.8 Unha vez localizados os fuxidos agochados, solicitdbase a Prada o envio de
determinados quilos de “carqueixa” como cédigo para o envio de documentacién
e fondos para o pagamento das sdas pasaxes.” Os quilos de carqueixa demandados
correspondianse co nimero de fuxidos que precisaban axuda para sair de Portugal
por via maritima, ben cara a Francia, ben cara a Sudamérica, como foi o caso de
Antén Alonso Rios (1996).

Grazas aos contactos do dono dunha importante ferraxeria de Porto e aos car-
tos enviados pola stia familia, Florencio pagou o seu embarque e fuxiu cara a Fran-
cia, nos primeiros meses de 1937, agochado como polisén nun camarote do barco
Douro ou Alberto.'° Florencio residiu en Bordeos até que se desprazou a Parfs, con

4 O Miguel Servet, constituido en abril de 1936, tifia como socios fundadores aos dirixentes galeguistas
Ramén Obella e Alexandre Béveda e aos socios capitalistas Francisco Rubira e Emilio Martinez-Baladrén.

5 Martinez-Baladrén significouse no seu apoio 4 sublevacién militar e foi nomeado fillo predilecto de Com-
postela pola sta doazén de 30000 libras esterlinas ao chamado Movemento. Ferido na fronte de batalla
en Madrid en decembro de 1936, foi trasladado por via 4drea a Alemafia para ser operado, sendo acompa-
fiado polo cirurxidn composteldn Ramén Baltar.

6 Ramiro foi detido en decembro de 1936 cando tentaba pasar a Portugal a través de Verin xunto ao seu
irm4n Xaime Isla. Evitou ser paseado pola proteccién dun comandante militar destinado en Ourense.
Estivo na cadea en Verin do 29 de decembro de 1936 ao 27 de marzo de 1937, cando foi trasladado a Vigo
e posto en liberdade sen cargos o 2 de abril.

7 O Fondo Xavier Castro da Fundacién Penzol (FP-FXC) conserva parte da correspondencia dos anos 1937-
1939 de Ramiro, Florencio e Xohan Xosé Pl con Rodolfo Prada e outras correspondencias enviadas por
refuxiados a Arxentina. Miguel Anxo Seixas Seoane (2020) integrou esta documentacién no segundo
volume da stia monumental biograffa de Castelao, o que permite reconstruir polo mitido este proceso que
sintetizamos nesta achega.

8 Carta de Ramiro Illa Couto a Rodolfo Prada. Porto, 20/X11/1937. FP-FXC.

9 Carta de Ramiro Illa Couto a Rodolfo Prada. Porto, 25/X/1937 e 30/X11/1937. FP-FXC.

10  Florencio falaba de “amigos que lo ayudaron durante su estancia en Portugal” (Gurriaran 1999, p. 130)
e que describe polo mitido na entrevista con Dolors Pla (Gurriaran 2022, pp. 47-48). A via habitual de
saida dos fuxidos era por barco desde Porto con destino a Francia. Nas sdas entrevistas identificou o barco
como Alberto e noutras ocasiéns como Douro.

probabilidade no mes de marzo, e en xaneiro de 1938 viaxou en tren a Barce-
lona xunto a Carlos Caridad Mateo, fillo do asasinado xeneral Rogelio Caridad
Pita, gobernador militar da Corufia durante o golpe de Estado. Mobilizado como
oficial do Exército republicano, tivo como primeiro destino a galeguizada Subse-
cretaria de Armamento.!! En setembro de 1938, o tenente Florencio integrouse
na executiva do PG como secretario de propaganda a carén de Ramén de Valen-
zuela, secretario de organizacién, e Andrés Valin, secretario administrativo. E, co
capitdn Valenzuela e con Valin, pasou a servir na intelixencia militar republicana
no Servicio de Informacién Especial Periférico (SIEP).!? O SIEP estaba integrado
nos servizos de informacién do Estado Maior do Exército Popular baixo o mando
do coronel Manuel Estrada Manchoén, fillo dun militar ferroldn, tendo como
misién a espionaxe na retagarda inimiga e a infiltracién de axentes ben polo mar,
ben a través da lifia de fronte (Rodriguez Velasco 2012).

De vez, Ramiro e a sda muller Chita Lamas tamén fuxiron a Francia en setem-
bro do 38. As actividades clandestinas de Obella e Ramiro non pasaran desa-
percibidas e comezaron a ser obxecto de vixilancia pola Policia de Vigilancia e
Defesa do Estado (PVDE) portuguesa."® Debido 4 stia experiencia como viaxante
de comercio, foi destinado polas autoridades republicanas en Francia 4 cidade
de Tarbes, na fronteira pirenaica con Aragdn, onde prestou servizos comerciais
no consulado espafol e agardou a ser mobilizado militarmente pola Reptblica.'
Contra finais de 1938 trasladouse a Barcelona onde probablemente se atopou coa
Xunta Executiva Xeral do PG e con Florencio." Por outra banda, o galego Ramén
Mosteiro, secretario xeral do norteamericano Frente Popular Antifascista Gallego
(FPAG),'¢ atopabase de viaxe en Catalufia en decembro de 1938, establecendo
contacto con Florencio e Ramén de Valenzuela do PG e cos comunistas galegos
como Santiago Alvarez.!” Fracasada a ofensiva republicana do Ebro e retiradas as

11 Dependente do Ministerio da Guerra, o nomeamento de Bibiano Ferndandez Osorio-Tafall como comi-
sario xeral do Exército Popular por parte de Juan Negrin facilitou a integracién de numerosos galegos na
estrutura administrativa e militar desta subsecretarfa, dirixida polo redondelan Alejandro Otero Ferndn-
dez (Mera 2021, p. 28).

12 Dato confirmado por Ramén Esturao en entrevista con Ricardo Gurriardn (Gurriaran 2001, p. 133) e
polo propio Florencio en conversa con Dolors Pla (Gurriaran 2022, p. 53).

13 Carta de Ramiro Illa Couto a Rodolfo Prada. Paris, s.d. (ca. maio de 1939). FP-FXC.

14 Entrevista de Ramiro Illa con Xan Carballa. 1986.

15  Este itinerario confirma o testemufio de Manuel Meil4n, que localiza a Ramiro en Barcelona e despois en
Parfs. Grazas a Ramiro, Meilan puido recuperar a sobrifia e a cufiada (Samuelle 1993, p. 73).

16 O FPAG constitufuse o 4 de decembro de 1937 integrandose nas Sociedades Hispanas Confederadas
(SHC), creadas na primavera de 1937 en apoio da Reptblica e como federacién integradora de mais de
cen entidades e iniciativas prorrepublicanas e antifascistas (Rey 1997; Pérez 2006).

17 En Cataluna, Ramén Mosteiro tivo unha xuntanza con Florencio e Ramén de Valenzuela na sede da
Xunta Executiva Xeral do PG. Carta de Florencio Delgado Gurriaran a Castelao, Barcelona, 24/X11/1938.
FP-FXC. Tamén visitou na fronte o V2 Corpo do Exército, onde se atopou con Santiago Alvarez (Alvarez

tropas 4s lifias defensivas na beira esquerda do rio, en novembro de 1938, a capa-
cidade de resistencia do Exército Popular atopédbase ao limite.

A “RETIRADA”: A DERROTA EN CATALUNA,
O EXODO A FRANCIA E A AXUDA AOS REFUXIADOS

A répida e inesperada toma de Catalufia polo exército sublevado en menos de
dous meses de campafia (decembro de 1938 - febreiro de 1939) provocou a fuxida
cara a Francia de Manuel Azafa, presidente da Republica, o goberno de Juan
Negrin, as reducidas Cortes e as autoridades e funcionarios republicanos. Durante
as tres semanas da denominada “Retirada”, medio millén de persoas cruzaron a
fronteira en condiciéns precarias, ben polos pasos oficiais, ben atravesando a pé
os Pireneos, mentres eran acosadas polo exército e a aviacién fascista no medio
do duro inverno. A comunidade galega —arredor de 1300 persoas— represen-
taba unha parte pequena da masa humana atemorizada, esfameada e cansa que
buscou amparo e proteccioén en Francia.'® O goberno francés, superado por aquel
masivo e inesperado éxodo, improvisou o internamento en miserables campos de
concentracion dos restos desarmados do Exército Popular e dos homes adultos
e mozos en idade militar, mentres dispersaba polos diferentes departamentos o
resto da poboacién civil, prohibindo a sda entrada na rexién de Ile-de-France e
na capital, Parfs."”

Tras a dramética “Retirada” e o fin da guerra civil, o 1 de abril de 1939, resul-
taba urxente atender a emerxencia humanitaria dos civis e militares galegos refu-
xiados en Francia ante o risco das repatriaciéns e deportacions forzosas a Espafa e
no medio da mobilizacién francesa para facer fronte 4s ameazas agresivas da Ale-
manfa do III Reich.?® Ademais, a situacién nos campos de concentracién resultaba
dramaética, cunha alta mortalidade a causa do frio, a fame, a sede, a miseria, a falta

1988, p. 23), e comezou a elaboracién dunha lista de galegos na fronte do Ebro en previsién dunha posible
evacuacién. Carta de Florencio Delgado Gurriaran a Ramén Mosteiro. Parfs, 18/11/1939 (Reproducida
en Gurriaran 1999, pp. 410-412).

18 Segundo Nufez Seixas (2016), arredor de 1320 galegos pasaron polos campos de concentracién en
Francia, dos cales case 400 safron cara ao exilio en México, Santo Domingo, Chile ou Arxentina, como
se pode consultar no Repertorio biobibliogrdfico do exilio galego (Consello da Cultura Galega 2001).

19  En total, preto de 700000 espafiois atravesaron a fronteira con Francia durante a guerra civil dos cales
uns 30000 safron cara ao exilio en América, maioritariamente a México (20000 persoas) e 100000
solicitaron o estatuto de refuxiado en Francia ao remate da segunda guerra mundial (Dreyfus-Armand
2000; Soldevilla Oria 2001).

20 Sobre a fuxida e o refuxio en Francia contamos, entre outros, cos testemufios de Ramén de Valenzuela
(1997), Carmen Mufioz Manzano (2005), muller de Rafael Dieste, Elixio Rodriguez (2008), Manuel
Garcia Gerpe (2020) e Santiago Rodriguez Salinas (2021).

de hixiene, as enfermidades fisicas e mentais, os suicidios, a violencia, as humilla-
cidéns e a represion por parte dos gardas, as mortes por inanicion e as numerosas
doenzas como os andazos de disenteria (Mirén 2019).

Caida a II Reptblica, as iniciativas e instituciéns galegas no exterior de apoio
4 Espafa republicana mudaron en comités de axuda 4s persoas refuxiadas.?! No
caso galego tiveron un protagonismo significativo as norteamericanas como o
FPAG, seccién das Sociedades Hispanas Confederadas (SHC); as arxentinas
como a Central Gallega de Ayuda al Pueblo Espafiol, secciéon da Federaciéon de
Sociedades Gallegas (FSG), o Comité Orensano Leal ou o Grupo Galeguista de
Buenos Aires; e as uruguaias como a Organizacién Republicana Gallega de Ayuda
al Pueblo Espafiol (Nufiez Seixas 2006; Gémez 2006; Pérez 2006). Desde Buenos
Aires, Rodolfo Prada asumiu o labor de enlace cos galeguistas que gozaban de
liberdade de movementos en Francia e residian en Parfs, o seu vello amigo Ramiro
[lla e Florencio.

A comezos de 1939, Florencio pasou a Francia legalmente en mision oficial.
O seu obxectivo era establecer unha ruta segura para a fuxida desde Galicia dos
fuxidos e guerrilleiros a través de Portugal en colaboracién cos marifieiros por-
tugueses que o sacaran desde Porto. En primeiro lugar pararfa en Parfs, logo en
Bordeos e mesmo tifia o plan de instalarse en Portugal. Este proxecto contarfa co
financiamento das SHC. Mais, cando ainda se atopaba en Toulouse de camifio
a Parfs, cofieceu a nova da conquista de Tarragona o 14 de xaneiro. A caida de
Catalufia obrigou a un cambio de plans. No medio do caos da “Retirada” e da
reaccion controladora e internadora das autoridades francesas, Florencio contaba
coa vantaxe do permiso legal de residencia (récépissé), que lle permitiu vivir con
tranquilidade, sen medo 4s redadas da xendarmeria e sen risco de ser internado
nun dos miserables campos de concentracién (Gurriardan 2022, pp. 49-50).%

O 9 de febreiro, Ramiro tamén estaba instalado en Paris aproveitando que
se atopaba documentado como refuxiado polas autoridades francesas previa-
mente 4 “Retirada”,” compartindo oficina e domicilio con Florencio. Para pode-
ren subsistit, recibiron axudas econémicas desde Arxentina e Estados Unidos e

21 No caso da Central Gallega de Ayuda al Pueblo Espafiol, seccién da Federacion de Sociedades Gallegas
(FSG), mudou a sta denominacién para Central Gallega de Ayuda a los Refugiados. Galicia, n. 628 (24/
VI1/1939), p. 6.

22 O vinte de xaneiro de 1939, Florencio estaba instalado en Paris no Hotel de I'Independence (18, Rue
des Dames, XVII*™) desde onde lle escribiu a Ramén de Valenzuela pedindolle o enderezo de Ramiro en
Parfs. Carta de Florencio Delgado Gurriardn a Ramén de Valenzuela. Parfs, 20/1/1939 (reproducida en
Gurriaran 1999, p. 409).

23 O carné de refuxiado espafiol en Francia de Ramiro foi outorgado en Parfs 0 9 de febreiro de 1939, sendo
autorizado a residir tras sucesivas renovaciéns até o 28 de setembro de 1939 no XVII**¢ distrito, no
153 da Rue Legendre, preto dos consulados xerais de Espafia e Portugal. Carné de refuxiado de Ramiro.
FRIC-AFIC.

Ramiro traballou de caixeiro na Cdmara de Comercio da Republica espafiola desa
cidade,** pero, ao cesar a sia actividade, viviu dos cartos enviados desde Arxen-
tina pola familia da sta esposa Chita Lamas e dun cativo préstamo de Ramoén Obe-
lla.?® Castelao, de viaxe de propaganda republicana en Estados Unidos convidado
polo FPAG, recomendou a Ramiro como delegado en Paris da FPAG e das SHC.?

Desde o primeiro momento, Florencio e Ramiro asumiron a responsabilidade
de localizar os espallados galeguistas e galegos que se refuxiaran en Francia. Con
este fin, Florencio inseriu un anuncio no xornal La Dépeche de Toulose dando o
seu enderezo e contacto (Delgado Gurriaran 2003, p. 65). E o seu domicilio no
Hotel de I'Independence converteuse nunha referencia para os refuxiados que
conseguian sair ou fuxir dos campos, como Elixio Rodriguez.?’

Ao tempo, estableceron contacto con Rodolfo Prada en Buenos Aires, con
Ramén Mosteiro e Ernesto Pérez Guerra da Cal en Estados Unidos, e con Caste-
lao, que daquela se atopaba en Cuba e logo en Estados Unidos.?® O seu obxectivo
era mobilizar a axuda das entidades de apoio 4 Espafia republicana para facer
fronte 4 crise humanitaria que estaban a vivir as persoas refuxiadas.” O 22 de
marzo, Prada comunicou 0 nomeamento dunha comisién en Parfs integrada por
Florencio, Ramiro e German Vidal, exalcalde de Noia, militante de Izquierda
Republicana (IR) e vicesecretario de Solidariedade Galega Antifascista (SGA),
para actuar de representantes da axuda arxentina da Central Gallega, do Comité
Orensano Leal e do Grupo Galeguista de Buenos Aires.® Pero o comité estivo

24 Por mor deste emprego, Ramiro foi nomeado oficial do Exército republicano e estivo brevemente baixo
as ordes de Marcial Fernandez, socialista corufiés e director xeral de Carabineiros, ao militarizarse a
Céamara de Comercio a causa dos desvios e subtracciéns dos fondos e das doazéns.

25 Carta de Ramiro Illa Couto a Rodolfo Prada. Paris, 25/V/1939. FP-FXC.

26 “Conste que en Nova York traballei moito pol-a nosa xente. E contra vento e marea. Impuxen o teu
nome para axente da ERA.G. e dexei moito alf feito que ao mellor xa se desfixo”. Carta de Castelao a
Ramiro Illa Couto. Buenos Aires, 26/VI/1941. Castelao e Lufs Soto partiron en xullo de 1938 cara aos
Estados Unidos. Entre novembro de 1938 e febreiro de 1939 a xeira desenvolveuse en Cuba (Soto 1983).

27  “Cumprin ao pé da letra as stias instruciéns. E aos poucos minutos xa me atopaba nun taxi ao que indi-
quei o enderezo de Ramiro Illa Couto. Este non se atopaba na casa, daquela. No seu lugar tiven a sorte de
atopar a Florencio Delgado Gurriardn, tamén entrafiable amigo e correlixionario, que me recibiu como
un irmén e ofreceume un recanto do seu modesto cuarto para pasar a noite” (Rodriguez 2008, p. 291).

28 Carta de Castelao a Florencio Delgado Gurriaran. A Habana, 19/11/1939 (Castelao 2000, pp. 286-291).

29 Antes de Castelao e Luis Soto, visitara Estados Unidos en xeira propagandistica Bibiano E Osorio-Tafall.
As SHC axifa ofreceron a Bibiano E Osorio-Tafall, Ramén Suérez Picallo, Marcial Fernandez, Enrique
Lister e Santiago Alvarez a posibilidade de viaxar a Nova York. Segundo Santiago Alvarez, ao chegar o
12 de febreiro a Perpifidn —punto de concentracién dos galegos con cargos militares e politicos e con
pasaportes en regra— recibiu notificacién desta oferta que foi aceptada por Sudrez Picallo e Marcial
Fernéndez, que partiron aos Estados Unidos unha semana mis tarde (Alvarez 1988, p. 24).

30 Carta de Rodolfo Prada a Florencio Delgado Gurriaran. Buenos Aires, 22/111/1939. FP-EXC. O 11 de
abril, Ramiro e Florencio comunicaban o envio de ddas listas de refuxiados e que xa estableceran con-
tacto con Germén Vidal, “antigo amigo noso” (na SGA). Nesta altura xa lograran localizar a todos

operativo unicamente con Ramiro e Florencio. German Vidal residia féra de Parfs,
e os traballos administrativos recaeron fundamentalmente sobre Ramiro, coa
axuda do galeguista Carlos Tomé até a stia detencion e internamento nun campo
de concentracién.’!

Daquela Ramiro e Florencio xa tifian experiencia na xestiéon de redes de fuxida
desde Porto, desde a fronteira francesa e desde a retagarda das lifias inimigas. De
feito, malia a inferioridade numérica en militantes e a debilidade politica e ins-
titucional do PG na Espafia leal, os galeguistas amosaron eficacia na xestiéon das
stias redes de prestixio e influencia mobilizando o apoio das redes de axuda, as
capacidades e a experiencia adquiridas durante a guerra e os tecidos de relaciéns
persoais e politicas con galegos con cargos de responsabilidade na Administracion
republicana pola stia comtn orixe galega ou pertenza 4 SGA (Diaz Fouces 2021).
Ao tempo, nos primeiros meses do refuxio en Francia, aproveitaron a liberdade de
movementos de Florencio e Ramiro, que contaban cun récépissé que lles permitia
residir en Parfs, zona de acceso prohibido para os refuxiados e sede das organiza-
ci6ns republicanas e internacionais de axuda aos refuxiados e das embaixadas e
consulados dos paises favorables 4 acollida.

Ramiro e Florencio traballaron arreo, en primeiro lugar, para manter o con-
tacto e canalizar as axudas das redes de apoio do alén mar. En segundo lugar,
aproveitaron as stias conexions e experiencia de traballo como militares de inte-
lixencia no SIEP onde estiveron destinados cargos organicos do PG como Valen-
zuela, Valin e Florencio. En terceiro lugar, mobilizaron as boas relaciéns previas
cos integrantes da SGA que tiveron cargos de responsabilidade no Servicio Espa-
fiol de Evacuacion de Refugiados Espafioles (SERE) —creado o 1 de abril de
1939 por Juan Negrin—, como o seu director Bibiano Fernindez Osorio-Tafall,
exalcalde de Pontevedra e comisario xeral do Exército republicano, e Alejandro
Viana Esperén, deputado por Izquierda Republicana e secretario de emigracion
do SERE (Mera 2021).

En colaboracién co SERE, o traballo de Florencio e Ramiro consistiu en loca-
lizar os refuxiados galegos nos campos de concentracién e actuar de enlaces e
representantes do FPAG, SHC e dos grupos de axuda na Arxentina. O proceso
para a xestion da safda cara ao exilio resultaba complexo: localizar o paradoiro dos
refuxiados galegos nos campos de concentracién ou centros de acollida; actuar
autonomamente por mor das dificultades de comunicacion directa cos lideres gale-
guistas no estranxeiro como Castelao e Sudrez Picallo, ambos os dous en Estados

os galeguistas. Carta de Florencio Delgado Gurriardan e Ramiro Illa Couto a Rodolfo Prada. Parfs, 11/
IV/1939. FP-FXC.
31 Carta de Ramiro Illa a Rodolfo Prada. Parfs, 22/V/1939. FP-FXC.

Unidos; nomear enlaces nos campos de concentracién; elaborar listas de refuxia-
dos; reunificar as familias separadas; recibir de vez as listas e cartas de stplica que
chegaban a Arxentina desde os campos de concentracion;*” responder as cartas
de stplica dos refuxiados; enviar e recibir aos refuxiados as fichas propias e as
de emigracién do SERE; distribuir os cartos recibidos tanto para a manutencion,
vestido, aloxamento e supervivencia dos refuxiados como para os embarques cara
ao exilio en buques fretados polas organizaciéns de axuda ou en lifias regulares
de transatlanticos; acadar visados, pasaportes e documentacién administrativa;
negociar a cota que corresponderia a cada organizacién politica e sindical en cada
un dos barcos fretados; superar os vetos, peneiras e filtros de seleccién profesional
e politica establecidos polos diversos pafses favorables 4 acollida e polas organiza-
ciéns politicas e sindicais republicanas, asi como os interrogatorios politicos previos
ao embarque;* e afrontar os imprevistos (fuxida dos internados nos campos de
concentracion, detenciéns e internamentos polas autoridades francesas, roubo dos
fondos, denegacion a dltima hora do embarque, incumprimento das cotas previa-
mente asignadas 4s diversas organizacions politicas e sindicais e de axuda etc.).**
Pero esta comisién tamén fixo fronte as desconfianzas, acusacidns, criticas e
maledicencias dos propios refuxiados,’ e 4 confusién xerada inicialmente por ini-
ciativas paralelas de organizaciéon da axuda aos refuxiados desde Francia, como

32 As cartas de stplica, as listas de refuxiados, noticias sobre a situacién dos refuxiados en Francia e nos
campos de concentracién, os actos e iniciativas de recadacién de fondos, a xestién do seu envio etc.,
apareceron regularmente en Galicia, o semanario da FSG, desde a publicacién o 18 de febreiro de 1939
dunha fotografia do éxodo na fronteira con Francia e a difusién nas stas paxinas en marzo dos primeiros
chamados de axuda aos refuxiados do Comité Orensano Leal.

33 Por exemplo, Fernando Gamboa, membro da legacién mexicana en Francia, sometia a interrogatorios
politicos aos libertarios candidatos a embarcar no Méxique, véxase carta de D. Torres a Juan Lépez San-
chez, Montpellier, 24/V11/1939. Archivo General de la Regién de Murcia. JLS, 990/4,8. Elixio Rodriguez
tamén sufriu un interrogatorio por parte dun diplomatico mexicano antes de embarcar no Ipanema, e
como consecuencia do cal lle foi denegado, inicialmente, o0 embarque (Rodriguez 2008, pp. 313-314).

34  Elixio Rodriguez evadiuse do campo de concentracién e foi acollido por diversos anénimos protectores
franceses. Carlos Tomé, axudante en Paris da comisién galeguista, foi detido polos xendarmes franceses
e internado. Xoh4n Xosé Pl4 padeceu o roubo de 7000 francos destinados 4 sta pasaxe e 4 da sta muller
e sufriu unha crise cardfaca, polo que perdeu esta oportunidade e ficou no exilio en Francia polo suposto

“veto” de Osorio-Tafall. Ramén de Valenzuela e outros compafieiros non puideron embarcar con destino
a México e Elixio Rodriguez atopouse co seu nome borrado da lista de embarque no Ipanema tras o inte-
rrogatorio mencionado.

35 Xohan Xosé Pla amosouse moi adoecido nas stas criticas a Ramiro, 4s SHC e ao SERE na stia corres-
pondencia con Rodolfo Prada (FP-FXC) e co Grupo Galeguista de Buenos Aires (Nifiez Seixas 2016, p.
105, nota 73). Carmen Mufioz Manzano tamén amosou receos cara a Ramiro no seu epistolario co seu
home Rafael Dieste (2005, pp 45-46). E Alejandro Viana queixarfase posteriormente con frustracién da
ingratitude na valoracién do seu complicado e complexo traballo no SERE (Mera 2021, pp. 135 e ss.).
Como lle comentou con tristura e carraxe Castelao a Lois Tobio, “todos se estan enchendo de merda”.
Carta de Castelao a Lois Tobfo. Nova York, 8/IV/1939 (Castelao 2000, p. 294). Neste “encher de merda”,
a acusacién de ser comunista ou estar influido polos comunistas empregouse contra Castelao, Suérez
Picallo, Florencio, Ramén de Valenzuela, Osorio-Tafall etc.

a promovida por galegos axuntados brevemente en Perpifidn en febreiro. Nunha
circular enviada a comezos de marzo desde Paris por Domingo Mateo, director
de Nueva Galicia, 4 secretarfa xeral do Centro Gallego de Buenos Aires, anun-
ciaba a creacién dunha comisién de exiliados galegos en Francia co fin de admi-
nistrar a axuda e solidariedade do alén mar.*® A circular, asinada por Mateo e
Suceso Gonzalez en Perpifidn en febreiro de 1939, apelaba 4 xenerosidade, axuda
e solidariedade dos galegos do alén mar ante o seu “estado angustioso”, “forzado
extrafiamiento”, “estado de dolor”, “vivir como penados” e “tragedia”, e deman-
daban a stia axuda para viaxar a América e acadar a apertura de fronteiras. Esta
inactiva comision estarfa integrada por Bibiano E Osorio-Tafall, Enrique Puente,
Domingo Mateo, Santiago Alvarez, Enrique Lister, Suceso Gonzélez, Ramén
Martinez Lépez e Lois Tobfo.

A imposibilidade de asumir a saida cara ao exilio en América da totalidade das
persoas refuxiadas en Francia provocou a necesidade de establecer criterios de
seleccién e cotas, xa que existian clases e diferenzas entre a vaga de persoas refu-
xiadas.’” Estaban as refuxiadas anénimas, sen militancia politica ou desempefio
militar ou civil salientable; os “notables” que ocupaban cargos de responsabilidade
politica ou sindical ou destacaran no “batallén de intelectuais”, como artistas,
escritores ou xornalistas leais 4 Republica; os militantes activos das forzas politicas
e sindicais republicanas; os soldados e oficiais do Exército derrotado; as persoas
con redes familiares na emigracion etc. Pero todas compartian unha mesma carac-
teristica: sentirense ameazadas e con temor pola propia vida, integridade fisica e
liberdade en caso de caer en mans do exército rebelde e da burocracia franquista
do terror e a represion.” Desde Arxentina, os galeguistas fixaron uns criterios de
seleccién e preferencia na distribucién dos fondos de axuda. Tal e como comuni-
cou Rodolfo Prada en carta confidencial a Florencio a finais de marzo, a orde de
distribucion dos fondos establecia a seguinte prelacién: en primeiro lugar, os gale-
gos da Fronte Popular que corresen maior perigo en caso de ser devoltos a Espafia
polo goberno francés; en segundo lugar, os artistas e intelectuais; e, en terceiro

lugar, outros que, por “razés moi especiales, convifiese por a salvo”.”’

36 Carta de Domingo Mateo 4 secretarfa xeral do Centro Gallego de Buenos Aires, 6/111/1939. FP-EXC.
Rodolfo Prada escribiulle a Florencio para comunicarlle a confusién que xerara a publicacién desta circu-
lar en Galicia, semanario da FSG (“Un llamado”, Galicia, n. 616, 1/IV/1939) e o feito de que o enderezo
de contacto (Rue des Dames, 18) coincidise co de Florencio e Ramiro. Carta de Rodolfo Prada a Floren-
cio Delgado Gurriardn. Buenos Aires, 26/IV/1939. FP-FXC

37 Para un exemplo da distribucién das cotas nos embarques cara a México, véxase Addmez Castro (2017,
pp- 48-49).

38 O 14 de febreiro de 1939 publicouse no Boletin Oficial do Estado a Ley, de 9 de febrero de 1939, de
Responsabilidades Politicas.

39 Carta de Rodolfo Prada a Florencio Delgado Gurriaran. Buenos Aires, 29/111/1939. FP-FXC.

DE FRANCIA AO EXILIO EN AMERICA:
OS BARCOS DA LIBERDADE

O traballo dos enlaces galeguistas en Francia xunto co financiamento norteame-
ricano e arxentino permitiron a saida cara ao exilio en América de case catrocen-
tos galegos refuxiados en Francia e da practica totalidade dos militantes do PG.*
Porén, deberon previamente asumir con resignacién as restriciéns inmigratorias
de destinos preferentes como Arxentina (Ortufio Martinez 2018), e lidar con
numerosas dificultades, conflitos, sectarismos e atrancos no marco das tensiéns
que fendian a unidade de accién republicana, tal e como se reflectiu nun informe
dos comisionados enviados desde Nova York a Francia polas SHC e o FPAG.*!
Por mor do valor das remesas econémicas das SHC e co fin de axilizar as xes-
tidns, trasladouse a Paris desde Nova York unha comisién especial integrada polo
libertario Marcos C. Mari e o socialista corufiés Xosé Castro. Os comisionados
portaban unha relacién de galegos para a sida liberacién e traslado a América. O
seu obxectivo era financiar a viaxe dun milleiro de refuxiados, con independencia
da filiacion partidista mais dando preferencia aos familiares dos membros das SHC
residentes en Estados Unidos. Safron de Nova York o 11 de marzo e Castro regre-
sou 0 15 de xullo de 1939. Arribaron coa encomenda de financiar a viaxe de mil
persoas, ainda que até agosto de 1939 unicamente lograran embarcar douscentos
refuxiados no Sinaia, no Ipanema, no Méxique e no Winnipeg. O 5 de xullo, Castro
embarcou en Francia, presentando o seu informe ante a Asemblea Xeral das SHC
0 28 de agosto de 1939, mentres Mari ficou en Parfs para coordinar a evacuacion.
Ramiro estivo en contacto directo con esta comisién durante a sta estadia en
Francia, sendo nomeado por Castro secretario delegado do FPAG,* e recofieceu
que participara nas xestions das pasaxes e embarques nos buques Sinaia, Ipanema
e Winnipeg con destino a México e Chile respectivamente, tomando a decisién de
ficar en Francia até que o “derradeiro galego” partise voluntariamente ao exilio.*

40 Outra via de financiamento das necesidades dos refuxiados e das stias pasaxes consistiu en mobilizar as
solidariedades locais e de vecifianza, como a asistencia econémica dos emigrantes de Bandeira a Ramén
de Valenzuela ou os de Viveiro a Xohén Xosé Pl4.

41  La obra de las Sociedades Hispanas Confederadas en torno a los refugiados esparioles. Nova York, Publicacio-
nes S.H.C, 1939. (Copia facilitada pola Brandeis University). Castelao tamén participou nestas xestiéns
escribindo colectivamente a Diego Martinez Barrio, presidente do Comité Nacional de Axuda a Espafia.
Carta de Castelao, José Asensio e Ramén Mosteiro a Diego Martinez Barrio. Nova York, s.d., ca. mar-
zo-abril 1939. (Castelao 2000, pp. 292-294).

42 Por este cargo, Ramiro recibiu unha cativa axuda econémica que aliviou parcialmente a stia precaria
situacién econémica. Carta de Ramiro Illa Couto a Rodolfo Prada. Parfs, s.d. (ca. maio de 1939). FP-FXC.

43  Entrevista de Ramiro Illa con Xan Carballa (1986).

No verin de 1939, Ramiro ficou en soidade en Parfs como delegado galeguis-
ta.* O principal continxente de galeguistas, entre eles Florencio, embarcara no
Ipanema con destino a Veracruz (México).* Aquel buque de transporte de gando,
adaptado precariamente para a viaxe de refuxiados, partiu o 12 de xufio de Paui-
llac —porto fluvial preto de Bordeos— con cerca de mil persoas a bordo; entre
outros, Elixio Rodriguez, Horacio Casas, Xohan Lépez Dur4, Carlos Tomé Alonso,
Severino Pellit, Ramén Cabanillas Alvarez, Andrés Valin ou Roxelio Rodriguez
de Bretaia (Consello da Cultura Galega 2001). A sta chegada a México, foron
acollidos e recibiron a asistencia do Comité Técnico de Ayuda a los Refugiados
Espafioles (CTARE), organismo dependente do SERE (Mateos 2009).

Durante o verdn, Ramiro seguiu traballando sen descanso na xestion da saida
dos refuxiados galegos no buque Winnipeg con destino a Chile.* Unha vez iniciada
a segunda guerra mundial, o 1 setembro de 1939, Ramiro e Chita Lamas decidiron
marchar tamén cara a México. Como declarou Ramiro, os galeguistas que queda-
ron en Francia, fixérono por vontade propia e non por falta de oportunidades;*’
como Ramén de Valenzuela, daquela secretario xeral e de organizacién do PG,
que decidiu continuar a loita clandestina e guerrilleira contra Franco 4s ordes do
coronel Estrada Manchén xusto cando estaba a piques de embarcar no Winnipeg
nos primeiros dias de agosto. Antes de partir cara a México, Ramiro entregou
a Valenzuela a documentacién do comité galeguista, que inclufa as fichas dos
refuxiados en Francia. Nesta encomenda documental tamén engadiu a orde de
queimalas se intufa algtin perigo. Antes da stia detencién conxunta pola Gestapo
e a policfa espafiola, Valenzuela deu cumprimento ao mandato incendiario, tal e
como recofieceu na sia biografia (1997, p. 118). En novembro, Alejandro Viana
asumiu a delegacién oficial das SHC, que compartia oficinas co SERE (Rue Tron-
chet, 11) do que fora nomeado director xeral, e comezou a representar 4 Central
Gallega de Ayuda a los Refugiados (Mera 2021, p. 81).

44 En xufio, a Central Gallega propuxo a Xosé Otero Espasandin, residente en Norwich (Reino Unido),
desprazarse a Parfs para colaborar con Ramiro, posibilidade que non se materializou por carecer de docu-
mentacién adecuada (Citado en Seixas Seoane 2020, p. 1361). Xoh4n Xosé Pla amosouse moi critico coa
capacidade organizativa e politica de Ramiro e as stias decisiéns respecto da xestién dos fondos enviados
desde Arxentina. Carta de Xohan Xosé Pla a Rodolfo Prada. Melun (Francia), 1/VIII/1939. FP-FXC.

45  Segundo testemufio de Ramén Esturao, Ramiro atopdbase en Bordeos acollendo os refuxiados que fan
embarcar no Ipanema e entregéndolles os cartos que recibira como axuda dos emigrantes espafiois na
Arxentina (Tufién de Pablos 2006, p. 179). Para unha crénica da accidentada viaxe, véxase Rodriguez
(2008, pp. 314-321).

46 No semanario Galicia apareceron dias novas de cartas enviadas por Ramiro 4 Central Gallega de Ayuda
a los Refugiados. Nas xuntanzas do 26 de xullo de 1939 e 28 de agosto de 1939 léronse as siias cartas e
enviouse nesta Gltima unha carta de resposta. Gadlicia, n. 634 (5/VIII/1939) e n. 638 (2/1X/1939).

47 Entrevista de Ramiro Illa con Xan Carballa (1986).

O 19 de outubro de 1939, tras un breve paso por Cuba e a Reptiblica Domi-
nicana, Ramiro e Chita desembarcaron do buque Colonial en Veracruz, onde os
agardaban Florencio e a comunidade galeguista e republicana que constituiu a
Irmandade Galeguista (1939), publicou a revista Saudade. Verba galega nas Améri-
cas (1942-1953) e tirou do prelo o Cancioneiro da Loita Galega (1943). Pero esta xa
¢ outra historia, a de como gafiaron a vida e continuaron a loita pola democracia
no exilio os irmans galeguistas como Florencio Delgado Gurriardn e Ramiro Illa
Couto, que mantiveron viva a stia amizade até o seu comin pasamento en 1987.

